
“FALSAFAH PENSYARIATAN IBADAH HAJI”.1

Saya menyeru diri saya dan para hadirin sekalian agar kita sama-sama
memperkukuhkan ketakwaan kita kepada Allah SWT, iaitu dengan melaksanakan
segala suruhan-Nya dan menjauhi segala larangan-Nya. Kerana sesungguhnya
orang yang benar-benar berjaya di akhirat kelak hanyalah mereka yang bertakwa
kepada Allah SWT.

Alhamdulillah, dengan izin Allah SWT pada tahun ini kita masih diberikan
peluang untuk meraikan kedatangan bulan Zulhijjah yang penuh kemuliaan dan
barakah. Bulan di mana puluhan ribu umat Islam Malaysia dipilih oleh Allah SWT
menyertai jutaan umat Islam seluruh dunia mengerjakan ibadah Haji di Makkah al-

Mukarramabh.

Oleh itu, maka mimbar jumaat hari ini ingin membicarakan khutbah yang
bertajuk “FALSAFAH PENSYARIATAN IBADAH HAJL.”

Dalam surah al-Hajj, ayat ke 27 dan 28, Allah SWT telah memerintahkan Nabi
Ibrahim Alaihissalam menyeru kepada seluruh manusia supaya mengerjakan haji di
Baitillah al-Haram. Dengan seruan tersebut maka datanglah para jemaah dari
seluruh pelusuk dunia berhimpun di Makkah al-Mukarramah mengerjakan ibadah
haji setiap tahun. Mereka bukan sahaja datang menunaikan syiar ibadah Haji
bahkan mereka dapat menyaksikan pelbagai faedah dan pelajaran yang menjadi

falsafah di sebalik pensyariatan ibadah Haji kepada manusia.

Sesungguhnya dalam ibadah Haji tersirat beberapa falsafah besar yang wajib

dihayati dalam kehidupan harian umat Islam. Antaranya ialah:

Pertama: Ibadah Haji Merupakan lkrar Ketauhidan kepada Allah SWT.

Pada bulan ini umat Islam seluruh dunia datang ke Makkah al-Mukarramah
dengan matlamat yang satu. Mereka datang dengan jiwa tunduk patuh kepada
kepada Allah SWT. Segala pujian, sanjungan, kenikmatan dan kekuasaan yang

mereka miliki semuanya dikembalikan kepada milik Allah SWT. Sepanjang ibadah

penuh semangat. Mereka melaungkan ucapan “Ya Allah, hamba-MU datang

menyahut panggilan-Mu, hamba-Mu datang menyahut panggilan-Mu, hamba-Mu
datang menyahut panggilan-Mu, tuhan yang tiada sekutu bagi-Mu. Hamba-Mu
datang menyahut panggilan-Mu, sesungguhnya segala pujian, nikmat dan kerajaan

adalah milik kepunyaan-Mu dan tiada ada sekutu bagi-Mu.”

Inilah ikrar ketauhidan mengesakan Allah SWT mengakui sepenuhnya
pengabdian diri kepada pemilik dunia dana lam ini. Semuanya hanyalah milik
sepenuhnya bagi Allah SWT. Ikrar ini hendaklah menjadi darah daging kehidupan

Jemaah Haji dan umat Islam sepanjang zaman.

Falsafah Kedua disebalik ibadah haji ialah Ibadah Haji menyemai roh
pengorbanan yang suci.

Dalam melaksanakan ibadah haji, harta, tenaga dan masa perlu dikorbankan.
Keselesaan hidup, ketinggian pangkat, keegoan diri dan keseronokan dunia
terpaksa dilupakan. Hanya orang yang benar-benar beriman sahaja yang mampu
mengorbankan semua perkara tersebut. Para hujjaj yang sanggup mengorbankan
perkara-perkara tersebut demi menyahut perintah Allah SWT sudah pasti akan
terbentuk dalam jiwa mereka erti dan semangat pengorbanan dalam semua perkara
kebaikan dan ketakwaan kepada Allah SWT.

Mereka yakin harta dan apa sahaja yang dimiliki apabila digunakan untuk
jalan kebaikan dan ketaatan kepada Allah SWT, kesannya akan semakin
bertambahlah keberkatan hidupnya. Mereka yakin dengan janji Allah SWT kepada
orang yang menginfakkan hartanya. Allah SWT berfirman dalam Surah Saba’ ayat
39:

‘Dan apa-apa sahaja yang kamu nafkahkan, maka Allah akan menggantinya dan
Dialah Pemberi rezki yang sebaik-baiknya.”

Begitu juga Abu Hurairah Radiallahuanhu meriwayatkan bahawa Nabi SAW

bersabda:

Juwumwu

“Sedekah tidaklah mengurangi harta.”

(Riwayat Muslim).

Imam al-Nawawi ketika mensyarahkan hadis ini berkata, “Kekurangan harta
disebabkan infak pada jalan Allah akan ditutup dengan keberkatannya atau ditutup

dengan pahala di sisi Allah.”

Ketiganya: Ibadah Haji merupakan lambang kesatuan ummah.

Sesuatu yang tidak dapat disangkal lagi bahawa setiap kali kedatangan
musim haji, kota Makkah al-Mukarramah akan dibanjiri oleh jutaan umat Islam.
Mereka datang dari serata pelusuk dunia, dari pelbagai bangsa dan bahasa. Dari
pelbagai warna kulit dan budaya. Ada yang bangsawan dan rakyat biasa. Semuanya
datang untuk matlamat yang satu, iaitu melaksanakan syiar ibadah Haji. Mereka
semua berwuquf di Padang Arafah yang sama, dengan pakaian yang sama, pada
hari yang sama. Mereka bertawaf dan bersa’i di tempat yang sama. Semua ini
menggambar bahawa kesatuan fikrah, amalan dan tindakan dalam melaksanakan
perintah Allah SWT merupakan tuntutan syarak yang tidak boleh dipandang ringan.
Semua perbezaan warna kulit, budaya, bangsa, bahasa dan martabat sosial
hanyalah untuk kita berkenal-kenalan. Kerana yang mulia di sisi Allah hanyalah
mereka yang lebih ketakwaannya kepada Allah SWT. Firman Allah SWT dalam

surah al-Hujuraat, ayat 13:

“Wahai umat manusia! Sesungguhnya Kami telah menciptakan kamu dari
lelaki dan perempuan, dan Kami telah menjadikan kamu berbagai bangsa dan
bersuku puak, supaya kamu berkenal-kenalan (dan beramah mesra antara satu

dengan yang lain).

16

Sesungguhnya semulia-mulia kamu di sisi Allah ialah orang yang lebih

takwanya di antara kamu, (bukan yang lebih keturunan atau bangsanya).

Sesungguhnya Allah Maha Mengetahui, lagi Maha Mendalam Pengetahuan-Nya 17
(akan keadaan dan amalan kamu).”
Bagi mengakhiri khutbah ini marilah kita fahami dan ambil pengajaran
daripada tausiah berikut:
1. Umat Islam hendaklah yakin bahawa ibadah haji adalah lambang kesatuan
ummah dalam melaksanakan ketaatan dan pengorbanan mentauhidkan Allah
SWT dan mengagungkan syiar-Nya.
18

2. mat Islam diseru supaya sentiasa mempersiapkan diri untuk berkorban harta,
masa dan tenaga demi menyahut perintah Allah SWT serta mendaulatkan
syariat-Nya.

3. Umat Islam hendaklah sentiasa ikhlas dalam melaksanakan segala perintah
Allah SWT dan dalam setiap pengorbanan yang dilakukan supaya mendapat

ganjaran dan keredaan Allah SWT.

“Dan serukanlah umat manusia untuk mengerjakan ibadah Haji, nescaya
mereka akan datang ke (rumah Tuhanmu) dengan berjalan kaki dan dengan
menunggang berjenis-jenis unta yang kurus yang datangnya dari berbagai jalan (dan
ceruk rantau) yang jauh. Supaya mereka menyaksikan berbagai perkara yang
mendatangkan faedah kepada mereka serta memperingati dan menyebut nama
Allah,

pada hari-hari yang tertentu, kerana pengurniaan-Nya kepada mereka dengan
binatang-binatang ternak (untuk dijadikan korban); dengan yang demikian makanlah
kamu dari (daging) binatang-binatang korban itu dan berilah makan kepada orang

yang susah, yang fakir miskin.
(al-Hajj : 27-28).

KHUTBAH KEDUA

Marilah sama-sama kita bertakwa kepada Allah SWT dengan melakukan

ketaatan kepada-Nya dan menjauhkan diri daripada perbuatan keji dan maksiat. 4

Ya Allah, kurniakanlah petunjuk kepada kami untuk mendirikan solat fardu

lima waktu secara berjemaah, menunaikan zakat melalui Lembaga Zakat Selangor,

mewakaf harta melalui Perbadanan Wakaf Selangor dan menginfakkan harta pada 16
Tabung Infak Jariah Umat Islam Selangor (TIJARI) dan kepada anak-anak yatim
melalui Yayasan Islam Darul Ehsan (YIDE).
Jadikanlah kami antara hamba-Mu yang menjaga amanah. Kuatkan iman
kami agar menjauhi perbuatan khianat serta jauhkan kami termasuk dalam golongan
17

yang mengabaikan tanggungjawab dan jauhi negeri dan negara kami daripada

kehancuran disebabkan perbuatan rasuah.

Serahkan tanggungjawab memimpin negara kami kepada hamba-Mu yang
amanah dan jujur serta tegas lagi berani menegakkan kebenaran dan melaksanakan
keadilan berlandaskan syariat. Jadikanlah Ya Allah masjid dan surau di Negeri: 1g
Selangor rumah-rumah-Mu yang aman, mempersatukan dan menjadi nadi kekuatan

ummabh.

